
CLÁR 

 
09.20  Fáiltiú agus Clárú 

10.00 Cur i láthair ó na hAoichainteoirí  

11:05 Glacfaidh na hAoichainteoirí le ceisteanna ó dhaltaí scoile 

11:45 Duaiseanna á bhronnadh / Bileoga Aiseolais 

12:00 Am do na daltaí chun cuairt a thabhairt ar na seastáin 

12:30 Críoch 

Kevin De Barra, Cathaoirleach 

Is as An Spidéal, i gConamara é Kevin De Barra.  D’fhreastail sé ar 

Ollscoil na hÉireann, Gaillimh áit ar bhain sé Céim Tráchtála agus 

Máistreacht sa Mhargaíocht amach, chomh maith le Dioplóma sa 

Ghaeilge, agus Dioplóma i Staidéar an Aistriúcháin.  Oibríonn Kevin mar 

Bhainisteoir Margaíochta agus Cumarsáide Poiblí le Comhdháil Náisiúnta 

na Gaeilge. 

 

Mhairéad Ní Mhurchú  
 

Is as Dún Aill i gCo. Phort Láirge do Mhairéad Ní Mhurchú. Fuair sí a 

cuid scolaíochta i mbunscoil Dún Aill agus ina dhiaidh sin i Meánscoil 

Mhuire na Trócaire i gcathair Phort Láirge.  

 

Bhain sí céim amach sa Ghaeilge agus sa Fhraincis in Ollscoil na 

hÉireann, Corcaigh mar aon le MA sa Nua-Ghaeilge sular thug sí faoin 

Ard Dioplóma i Léiriú Teilifíse san Institiúid Teicneolaíochta i bPort 

Láirge, lonnaithe i Nemeton TV i nGaeltacht na Rinne, Co. Phort Láirge.  

 

Is ansin atá sí ag obair ó shin – thosaigh sí mar thaighdeoir agus cúntóir 

léirithe ar chláir bheo agus cláir faisnéise spóirt agus le dhá bhliain anuas 

tá sí ag obair mar léiritheoir sraithe agus stiúrthóir ar Laochra Gael agus 

cláir eile spóirt.  

 

Áine Ní Shléibhín  
 

Is Oifigeach Forbartha í Áine le Gael Taca agus is as Corcaigh í ó 

dhúchas.  Bhain sí céim sna Dána amach sa Ghaeilge agus sa Tíreolaíocht 

i gColáiste na hOllscoile, Corcaigh chomh maith le hArd Dioplóma sa 

Chumarsáid Fheidhmeach ó Ollscoil na hÉireann, Gaillimh.  

 

D’oibrigh sí mar chúntóir léirithe, agus mar thaighdeoir scripte le linn a 

tréimhse ag obair le Ros Na Rún sa Spidéal, i gCo. na Gaillimhe. 

D’oibrigh Áine mar Bhainisteoir Léirithe ar an gclár Bean an Tí agus ar an 

gclár Paisean Faisean agus mar thuairisceoir ar an gclár Pobal do  

RTÉ 1.  

 



 

 
   

 

 

 

 

 
 

 

 

 

 

 

 
 

 

 

 

 

 

 

 

 

Liam O Lonáin 

 
Rugadh agus tógadh Liam i nGaeltacht na Rinne i gCo. Phort Láirge.  

D'fhreastail é ar Scoil Náisiúnta na Rinne agus ar Meánscoil San Nioclás 

sa Rinn.  Bhain sé B.A. sa Ghaeilge agus Tíreolaíocht amach ó Ollscoil 

Chorcaí. 

 

D’fhreastail sé ar Choláiste Mhuire Gan Smál i Luimeach áit a ndearna sé 

cúrsa iarchéime sa mhúinteoireacht bunscoile.  Tá Liam ag múineadh sa 

Ghaeltacht i Scoil Náisiúnta Bhaile Mhic Airt sa Sean Phobal.  Imríonn sé 
peil agus iománaíocht leis an gClub áitiúil Rinn Ua gCuanach. Bhuaigh 
sé craobh cúige Mumhain sa pheil faoi 21 le Port Láirge. 
  
Máire Seosaimhín Breathnach 
 

Rugadh agus tógadh Máire Seó Breathnach sa Sean Phobal i nGaeltacht na 

nDéise. D’fhreastail sí ar Bhunscoil Náisiúnta Bhaile Mhic Airt agus ar 

mheánscoil Chlochar na Trócaire (Ardscoil na nDéise anois) i nDún 

Garbhán.  Bhain sí céim sa Tráchtáil (BComm) amach ó Choláiste na 

hOllscoile, Corcaigh. 

 

Chaith Máire seal ag obair mar Oifigeach Caidrimh Poiblí le hÚdarás na 

Gaeltachta sna Forbacha i gCo. na Gaillimhe, agus le comhlacht caidrimh 

poiblí eile. 

 

Ó 2002 i leith tá Máire fostaithe mar Oifigeach Gaeilge le Comhairle 

Contae Phort Láirge.  Bíonn sí ag obair le custaiméirí na Comhairle ar 

mhaithe le forálacha Acht na dTeangacha Oifigiúla 2003 a chomhlíonadh 

agus cur chun cinn na Gaeilge go ginearálta sa chontae. 
 

Traic Ó Braonáin  

 
Is as Baile Átha Cliath de Thraic, ach tá cónaí air i Muileann gCearr anois, 

tar éis seal a chaitheamh ag cónaí i nGaeltacht Ráth Chairn chomh maith. 

Is Cathaoirleach é ar Raidió RíRá le dhá bhliain anuas, agus d’oibrigh sé 

mar Leas-Chathaoirleach roimhe sin. Tá sé ag craoladh ar Raidió na Life ó 

1995, áit ar chur sé neart chlár éagsúla i láthair. Caith sé seal ar Anna 

Livia, agus tá sé i mbun oibre le East Coast FM faoi láthair.  

 

Is bainisteoir é Traic ar an tseirbhís is mó don óige trí mheán na Gaeilge sa 

tír, Cumann na bhFiann. Sa tseirbhís seo, tá gréasán de Chlubanna Óige 

náisiúnta mar aon le himeachtaí, agus ionad nua don óige i nDroim Rí, Co. 

na Mí. Tá ceangal aige chomh maith leis an bhFéile Seachtain na Gaeilge 

agus é mar stiúrthóir ann le ceithre bliana anuas. Is ceoltóir é Traic, agus tá 

a dhlúthdhiosca féin léirithe aige, mar aon le bheith ag canadh ar an singil 

nua do “Rith 2010”.  



Buntáiste Breise na Gaeilge ar Chamchuairt timpeall na tíre: 
 

               
 

 

        

     

      
 

 


